
Ploania
La plata de

Impressum: Ploania d’Al Plan, str. Catarina Lanz nr. 46, 39030 Al Plan de Mareo.
Comunicaziuns - ćina al dédemesaledema sëra - da mené a: Pablo Palfrader

Tel. 333 4762010 Mail: ploaniaalplan@gmail.com
Download plata: www.comun.mareo.bz.it o inće www.valbadiaonline.it

Enformaziuns y Comunicaziuns
Edema dla Fede: La Unité Pastorala fej dai 18 ai 25 d’otober na Edema dla Fede (program 
a pert). I enviun en domëgna ai 18 te nosta dlijia ala mëssa de daorida, por les families.
 
Iolan: Dër bel iolan a dötes les porsones, uniuns y istituziuns co à daidé arjigné la cassëta 
por le ćiar dla racolta y à abelì la prozesciun. Iolan inće a Andrea y Manuel Comploi por 
avëi fistidié por ćiar y ćiavai y a Roman Ties por avëi motü a desposiziun le ćiar.

Oraziun de Taizé: En vëndres ai 16 d’otober ales 20:00 vëgnel tignì tla capela da Oies na 
oraziun de Taizé, olache al vën ćianté, perié y medité en forma de Taizé. Düć è enviês.

Curs/1: Curs de formaziun sön la fede ”La löm dla vita”. Padre Giuseppe mostra la belëza 
dal Vagnele de Gejù, co po trasformé la vita y la fà gnì plü bela y lominosa. L’encuntada è 
vëndres ai 23/10 dales 14:00 ales 18:00 con SS. Mëssa, y va ennant la sabeda dales 9:00 ales 
12:00 y dales 14:00 ales 17:00. Infos y iscriziuns pa Ingrid al 331/8565697.

Curs/2: Curs da fà decoraziuns con fën, organisé dla Uniun Ëres d’Al Plan con le Consëi 
de Formaziun, y tignì da Rosa Complojer. Al sarà en sabeda ai 17 de otober dales 14:00, te 
salf de calogna. Enformaziuns y prenotaziuns pa Annamaria Complojer al 334/6102551.

Encuntada: Le Comun de Mareo lascia alessëi che en vëndres ai 16 d’otober ales 20:00 
saràl te salf dles manifestaziuns d’Al Plan na encuntada con le Presidënt dla Provinzia 
Arno Kompatscher con la popolaziun. Düć è bel enviês.

Referat/1: Le Consëi de Formaziun d’Al Plan mët da jì en dédemesaledema ai 14/10 ales 
20:00, te salf dla Raika, le referat ”Der Islamische Staat - die neue alte Bedrohung”. Referënt 
è Curt Covi, colaboradù y analist dal Institut für Sicherheitspolitik/Université Kiel.

Referat/2: La Cassa Raiffeisen Val Badia organisëia na sëra d’enformaziun sön i contribuć, 
inzentivaziuns fiscales y le model nö ”Bausparen” por la costruziun y ressanamont dla 
pröma ćiasa. En dédôlönesc ai 13 d’otober ales 20:00, tal salf dla Raika sö La Ila.

Referat/3: En vëndres ai 16 d’otober èl te biblioteca d’Al Plan na encuntada sot al titul 
”Anne Frank - Una storia attuale”, olache al vën cunté dla vita dër cörta dla jona co à 
mossü sciampé dai nazisć, gnüda conesciüda por so diare. Entrada debann.

KVW Seniorenclub:  En dédemesaledema ai 14 d’otober ván cole bus a Desproch. An 
pëia ia ales 8 da doman dan le Cone. Le iade con marëna costa 35,00€. Prenotaziuns pa 
Lidia Taibon al 339/7899107.

28. Domëgna dal ann liturgich B, ai 11.10.15 - nr. 46

Dal Vagnele dô San Merch 10, 17 - 30
Te chël tomp 17ti n’èl salté önn adencuntra a Gejù, s’à enslené jö y l’à damané: Bun 

maester, ći mëssi pa fà por davagné la vita eterna? 18Gejù ti à rospognü: Ćiodi mo dijte 
pa bun? Degügn n’è bogn ater co Dio, ël su. 19Tö conësces pö i comandamonć: Te ne 
dess nia copé, te ne dess nia rumper le matrimone, te ne dess nia arobé, te ne dess nia dé 
testimonianza falza, te ne dess nia trapolé, onorëia to pere y töa oma! 20Al ti à rospognü: 
Maester, düć chisc comandamonć ài osservé da jonn ensö. 21Danlò ti à Gejù ćiaré ados, 
y deach’al ti orea bun, ti àl dit: Öna na cossa te manćia ćiamó: Va y vënn ći che t’as, dài i 
scioldi ai püri y t’aras en tesur tal cì; spo vì y vìmo dô! 22Mo chël à ciafé la ria canch’al â 
aldì cösc y è jü demez con tristëza; deach’al â en gran avëi. 23Danlò ti à Gejù ćiaré ia a sü 
discepui y ti à dit: Tan rio ch’al è por jënt co à trep, da roé tal rëgn de Dio!

Parora dal Signur. - Lalt a té, Gejù Crist!

Gejù y la richëza!



La comunité ti fej les mius aodanzes ai nüc
Miriam Mutschlechner y Walter Pisching

Che la benedisciun de Dio i acompagnëii
sön so tru de vita deboriada.


